
НОМАИ ДОНИШГОҲ • УЧЁНЫЕ ЗАПИСКИ • SCIENTIFIC NOTES • №1 (68) 2024 
 

127 

 

1.5.15.[03.02.08] ЭКОЛОГИЯ 
1.5.15.[03.02.08] ЭКОЛОГИЯ 
1.5.15.[03.02.08] ECOLOGY 
 

ТДУ 574 (575.3) 
ҶАНБАҲОИ ГЕОЭКОЛОГИИ 

ТАШАККУЛ ВА РУШДИ 
ФАТСИЯҲО ДАР МИСОЛИ МАВЗЕИ 

ҚАМИШҚӮРҒОНИ ФАРҒОНАИ 
ҒАРБӢ 

 

Раҳимов Абдулфаттоҳ Ибрагимович, д.и.география, 
проф.кафедраи геоэкология ва методикаи таълим; 
Собиров Мурод Собитҷонович, н.и.кишоварзӣ, 
дотсенти кафедраи экология ва ҳифзи табиат; 
Нурматов Шодмон Шукронҷонович, ассистенти 
кафедраи экология ва ҳифзи табиати факултети 
геоэкология ва туризми МДТ “ДДX бa номи aкaд. 
Б.Ѓaфуров”(Тоҷикистон, Хуҷанд)  

ГЕОЭКОЛОГИЧЕСКИЕ АСПЕКТЫ 
ФОРМИРОВАНИЯ И РАЗВИТИИ 

ФАЦИЙ НА ПРИМЕРЕ 
КАМЫШКУРГАНСКОГО МАССИВА 

ЗАПАДНОЙ ФЕРГАНЫ 
 

Рахимов Абдулфаттох Ибрагимович, д. 
географических наук, профессор кафедры 
геоэкологии и методики преподавания; Собиров 
Мурод Собитджонович, к.сельскохозяйственных 
наук, доцент кафедры экологии и охраны природы; 
Нурматов Шодмон Шукрончонович, ассистент 
кафедры экологии и охраны природы факультета 
геоэкологии и туризма ГОУ “XГУ имени акад.Б. 
Гaфурoвa” (Тоҷикистон, Хуҷанд) 

GEOECOLOGICAL ASPECTS OF THE 
FORMATION AND DEVELOPMENT 

OF FACIES ON THE EXAMPLE OF 
THE KAMYSHKURGAN MASSIF OF 

WESTERN FERGANA 
 

Rahimov Abdulfattoh Ibragimovich, professor of the 
department of geoecology and teaching methods, doctor 
of geography sciences, State educational institution; 
Sobirov Murad Sobitjonov, candidate of agricultural 
sciences, associate professor of the department of 
ecology and nature protection, faculty of geoecology and 
tourism, State educational institution; Nurmatov 
Shodmon Shukronjonovich, assistant of the department 
of ecology and nature protection, faculty of geoecology 
and tourism, State educational institution "KhSU named 
after acad.B. Gafurov"(Tajikistan,Khujand)  

Вoжaњoи кaлидї: фатсия, сохти геологӣ, хусусиятҳои геоэкологӣ, ҷинсҳои кӯҳии намакдор, 
характери мавсимии об  

 Дар мақола оид ба тағйирёбии ҷанбаҳои геоэкологии фатсияҳои мавзеи Қамишқурғон зери 
таъсири омилҳои табиӣ ва антропогенӣ маълумот дода мешавад. Ошкор гардидааст, ки дар 
садсолаи охир намуди зоҳирӣ ва таркиби ландшафти маҳал куллан тағйир ёфтааст. Аниқ карда 
шудааст, ки бунёди корхонаи истеҳсоли намаки ошӣ, васеъшавии маҳалли аҳолинишин, 
фаъолгардии табобатгоҳ, тағйирёбии иқлими маҳал ба рушди фатсияҳои мавзеъ таъсири мутлақ 
расонидааст. Қайд карда мешавад, ки болоравии дараҷаи таъсири антропогенӣ ба дигаргуншавии 
фатсияҳо мусоидат менамояд. 

Ключевые слова: фация, геологическое строение, геоэкологические особенности, соленосные 
горные породы, сезонный характер вод 

 В статье приведены сведения о геоэкологических аспектах фаций Камышкурганского массива 
под воздействием природных и антропогенных факторов. Выявлено, что в последние столетия 
морфология и структура местных ландшафтов претерпели значительные изменения. 
Установлено, что деятельность предприятия по производству поваренной соли, расширения 
людских поселений, активное функционирование лечебной санатории, изменение местного климата 
и другие факторы проявляют абсолютное влияние на процесс образования и развития фаций 
массива. Отмечено, что повышение антропогенного влияния способствует коренному изменению 
фаций и экосистемы массива 

Key words: facies, geological structure, geoecological features, salt-bearing rocks, seasonal 
characteristics of waters 

 The article provides information about the geoecological aspects of the facies of the Kamyshkurgan 
massif under the influence of natural and anthropogenic factors. It was revealed that in recent centuries 

the morphology and structure of local landscapes have undergone significant changes. It has been 
established that the activities of the enterprise for the production of table salt, the expansion of human 
settlements, the active functioning of the medical sanatorium, changes in the local climate and other 
factors have an absolute influence on the process of formation and development of the massif facies. It is 
noted that an increase in anthropogenic influence contributes to a radical change in the facies and 
ecosystem of the massif 

Табиати Ҷумҳурии Тоҷикистон бо тамоми зебоӣ ва захираҳои бои маъданӣ дар шароити 
мушаххаси таърихӣ ва давраҳои тӯлонии геологӣ ташаккул ёфтааст. Муҳаққиқони сершумори 
ватанӣ ва ҳам хориҷӣ таъкид менамояд, ки зуҳуроти амиқи зинабандии амудӣ аз як тараф 
хусусиятҳои геоэкологии минтақаро муайян карда бошанд, аз тарафи дигар мураккабии 
релйеф, сохти геологӣ, гуногунии табиат ва омилҳои дигари дуюмдараҷа ба ташаккули 
экосистемаҳои мухталиф мусоидат кардааст [1,с.2-3]. Вале, баъзе олимону мутаххасисон бар он 
ақидаанд, ки ташаккули экосистема ба сохти геологии маҳал ва иқлими минтақа вобастагии 
аввалиндараҷа доранд. Қайд карда мешавад, ки пайдоиши сохторҳои чиншудаи доманакӯҳҳо ва 
пасткӯҳҳо ба динамикаи дохили қишри ҳаракатҳои геодинамикӣ марбут буда, дар ин раванд 
кӯчиши ҷинсҳои кӯҳӣ аз як мавзеъ ба мавзеи дигар тавассути фаъолияти геологии об ва бод ба 
амал омадааст [1,с.3-4]. Таҳти таъсири омилҳои табиӣ – иқлим, релйеф, фаъолнокии олами 
набототу ҳайвонот, сохти геологӣ, таъсири ҷараёни бод, обҳои мавсимӣ ва омилҳои дигари 
табиӣ дар мавзеҳои гуногуни Ҷумҳурии Тоҷикистон, аз ҷумла мавзеи Қамишқургони депрессияи 
Фарғонаи ғарбӣ объектҳои гуногуни геологӣ ба вуҷуд омадаанд, ки дорои хусусиятҳои 
нотакрори маҳаллӣ мебошанд. Масалан, кӯли Оқсукон, ки бо лойҳои шифобахши зериобӣ 
манзури назари муҳаққиқон ва дигарон қарор гирифтааст, объекти геологии дорои 
нишондиҳанда ва ё худ комплекси табиии бемисл мебошад. Ҷанбаҳои геоэкологии объекти 
мазкур тӯли ҳазорсолаҳои охир мавриди таҳқиқ ва омӯзиши сершумори олимони ватанӣ ва 
хориҷӣ қарор гирифта бошад ҳам, ҷузъиёти асосии комплекси табиии мавзеи Қамишқурғон 
танҳо дар нимаи дуюми асри ХХ аз ҷониби Г.В.Кошлаков, Ю. Д. Симонов ва ҳайъати КВ 
“Экспедитсияи комплексии геологии Қайроққум” хуб омӯхта шудааст. Аммо, омӯзиши ҳамаи 
маъхазҳои мавҷудаи илмӣ, илмӣ – оммавӣ, ҳисоботӣ ва ғайра собит месозанд, ки ҳар як 
гурӯҳҳои таҳқиқотӣ – омӯзишӣ ё муҳаққиқи алоҳида ин ё он ҷанбаҳои геоэкологии маҳалро 
мавриди таҳқиқ қарор додааст ва, пайдо, кардани умумият байни натиҷаҳои таҳқиқот бо 
хулосабардории амиқ дар бораи хусусиятҳои геоэкологии маҳал хеле душвор ва ҳатто 
ғайриимкон гардидааст. Сабаби асосии бавуҷудоии ҳолати мазкур эҳтимолан истифода 
нагаштани услуби комплексии омӯзиш мебошад, ки дар мақолаи мазкур кӯшиши истифодаи ин 
услуб дар таҳқиқи ҷанбаҳои геоэкологии маҳали номбурда ба харҷ дода мешавад. Мебояд қайд 
кард, ки истеҳсоли намаки ошӣ дар намуди инфиродӣ, гуруҳӣ, артел, сех, корхона ва ғайра тӯли 
беш аз 1300 сол инҷониб идома дорад. Усули маъмули истеҳсолӣ аз давраҳои аввал то ҳозир 
асосан бунёди ҳавзҳои махсус бо равона намудани обҳои шӯрнокиаш баланд ва тавассути 
бухоршавии об гирифтани намаки намнок, хушконидани он дар нуқтаҳои алоҳида ё худ алҳол, 
дар сехи хушккунии бо дастгоҳҳои техникӣ муҷаҳҳаз амалӣ карда мешавад. Шумораи ҳавзҳои 
ҷамъоварии обҳои шӯр вобаста ба давраҳои таърихӣ аз 6 – 10 то 40 – 60 ададро ташкил 
медоданд, ки андозаи онҳо тақрибан 2 – 3 метр ба 4 – 6 метр мебошанд ва чуқурии онҳо 0,4 – 0,7 
метрро ташкил медиҳанд. Ҳисобҳо нишон медиҳанд, ки дар як ҳавз тақрибан 3-4 м3 оби шӯр ғун 
гашта, баъд аз 10-12 рӯз аз як ҳавз тахминан 130-200 кг намаки намнок гирифта мешавад. Ҷоиз 
ба қайд аст, ки ҳавзҳои бухоркунии оби шӯр давоми сол (асосан мавсими тобистону тирамоҳ) 
беш аз 4-10 маротиба бо таври гардиш истифода мегарданд. Маълумотҳои овардашуда гувоҳӣ 
медиҳанд, ки давоми соли тақвимӣ тавоноии як ҳавзи бухоркунӣ метавонад ба истеҳсоли то 1,5 - 
20 тонна намаки намнок баробар бошад. Мувофиқи маълумотҳои оморӣ истеҳсоли намаки ошӣ 
дар корхонаи номбурдаи ноҳияи Ашт ҳамасола 18 – 26 ҳазор тоннаро ташкил медодааст ва 
давраи аз ҳама ҳаҷми бузурги истеҳсол ба солҳои 1995 – 2005 рост меояд. Бо сабаби 
хусусигардонии корхонаи зикрёфта, таъмири кулли таҷҳизотҳои техникӣ, азнавсозии кулли 
ҷараёни технологӣ ва омилҳои дигар давоми солҳои 2012 – 2022-ум фаъолияти корхона 
характери номунтазами истеҳсолӣ касб намудааст. Дар солҳои зикргардида ҳаҷми истеҳсоли 
намак, намудҳои ошӣ, кӯфта, йоднокшуда, хушбӯй кардашуда ва ғайра бо ҳисоби миёна 12,0 
ҳазор тоннаро ташкил медиҳад. Мебояд қайд кард, ки алҳол, дар мавзеи мазкур ғайр аз 
корхонаи расмии истеҳсоли намак бо таври қочоқ ё ғайрирасмӣ аз ҷониби баъзе шаҳрвандон 

намаки ошӣ истеҳсол карда мешавад. Ғайр аз он, аз ҳудуди мавзеи мазкур ҳамасола дар ҳаҷми 
250 – 300 метри мукааб намаксангҳо барои истеъмоли чорвои калони шохдор ва то 500 тонна 
намаки техникӣ интиқол дода мешавад, ки ба тағйирёбии морфологӣ ва таркиби ландшафти 
маҳал оварда расонидааст. Дар маҷмуъ ҷараёнҳои табиии биогеосенози маҳал тағйир ёфта, 
экосистемаи минтақа зери таъсири тазъйиқи баланди антропогенӣ қарор гирифтааст. Омили 
дигари таъсиррасон ба муҳити геоэкологии мавзеъ дар афзоиши таъдоди аҳолӣ бо васеъшавии 
маҳали аҳолинишини назди корхонаи истеҳсоли намаки ошӣ ва ҳам атрофи кӯли Оқсукон 
мебошад. Мувофиқи маълумотҳои оморӣ ва расмӣ теъдоди хоҷагиҳо дар ин маҳал аз 37 адади 
соли 1940 дар соли 2023 ба 516 адад расидааст, яъне беш аз 13 маротиба боло рафтааст. 
Шумораи аҳолӣ бошад дар ин давра аз 107 нафар то 2736 нафар, яъне 26 маротиба зиёд 
шудааст. Лозим ба қайд аст, ки агар то оғози солҳои 60 – уми асри ХХ аксарияти аҳолии маҳал 
танҳо дар мавсими баҳору тирамоҳ дар ин мавзеъ зиндагонӣ намуда, дар фасли зимистон ба 
деҳаҳои аслии худ бармегашта бошанд, алҳол ҳамаи теъдоди зикргардидаи аҳолӣ зиндагонии 
муқимӣ доранд. Чунин ҳолат боиси бунёд гардидани нуқтаҳои савдо, муассисаҳои таҳсилоти 
миёнаи умумӣ, муассисаҳои тиббӣ, майдонҳои варзишӣ, роҳҳои дохилӣ, шабакаи обтаъминкунӣ 
ва ғайра гардидааст, ки дараҷаи таъсири антропогениро хеле баланд кардааст. Ҷиҳати мусбати 
ин раванд бошад, аз шинонидану сарсабз гардонидани маҳал бо дарахтони сояафкану 
ҳамешасабз, мевадеҳ ва буттаву гулҳо дар шафати роҳҳо ва манзилҳои истиқоматии аҳолӣ 
мебошад. Ғайр аз он, беш аз 11 чоҳи амудӣ ба аҳолиро ва киштзору боғҳои навро бо об таъмин 
мекунанд. Танҳо, давоми солҳои 2021-2022 дар ин мавзеъ беш аз 13 гектар боғҳои нави зардолу 
ва шафтолу бунёд гардидааст, ки шумораи ниҳолҳои шинонидашуда беш аз 7800 бехро ташкил 
медиҳанд. Инчунин, кишти ғалла ва парвариши зироатҳои полезӣ ва сабзавот аз ҷониби аҳолии 
маҳал дар асоси объёрии сунъӣ маъмул гаштааст. Раванди мазкур аз як тараф баҳри беҳтар 
кардани муҳити зист манфиатовар бошад ҳам, аз ҷониби дигар ба куллан тағйир ёфтани 
ландшафти маҳал, дигаргун шудани макони ҳаётии намояндагони олами набототу ҳайвонот, 
пӯшиши хокӣ, реҷаи об ва ҷузъҳои таркибии дигари муҳити зист гардидааст, ки минбаъд 
мебояд мавриди омӯзиш ва таҳқиқи ҳамаҷониба қарор дода шавад. Ҷанбаи дигари таъсири 
манфӣ ба муҳити зист дар объекти таҳқиқот мавҷудияти ҳолати ба сӯи баҳри Тоҷик равона 
гардидани обҳои шӯр тавассути Мулломирсой мебошад. Агар, то давраи фаъолияти 
хоҷагидории инсон дар ин мавзеъ обҳои доимии чашмаҳо ва обҳои мавсимӣ (сел) танҳо ба сӯи 
кӯли Оқсукон ҷорӣ гардида, манбаи ғизодиҳии он маҳсуб меёфтанд, алҳол вазъ хеле тағйир 
ёфтааст: аввало, дар қисмати поёнии сойи номбурда то ҷоришавӣ ба кӯл се нуқтаи истихроҷи 
регу шағал фаъолият менамояд ва ҳаҷми солонаи истихроҷ мувофиқи ҳисоботи омории шакли 5 
кг (корҳои геологӣ) ҳамасола то 22-26 ҳазор метри мукаабро ташкил медиҳад. Ғайр аз он, 
истихроҷи худсаронаи регу шағол, чиндани сангҳо барои оҳакпазӣ, истифода дар корҳои 
сохтмон ва ҳоказо ба мушоҳида мерасад, ки ҳаҷми солонаи истихроҷ тақрибан 3,5-4,0 ҳазор м3 –
ро ташкил медиҳад. Ҳамаи ин намудҳои фаъолият бо тағйирёбии реҷаи обӣ, релйеф ва ғайра 
мусоидат менамояд. Мувофиқи ҳисоби мутахассисон ҳамасола дар натиҷаи фаъолияти 
антропогенӣ ба ҳавзаи баҳри Тоҷик то 8-13 миллион литр оби шӯр ҳамроҳ мешавад, ки 
шӯрнокии он то 180-200 г\л мебошад. Дар заминаи рақамҳои овардашуда ҳисоб кардан мумкин 
аст, ки ҳамасола ба ҳавзаи обанбор то 1400 – 3000 тонна зарраҳои шӯр ҳамроҳ мешавад. Ин 
омил ба шӯршавии оби обанбор мусоидат намуда боиси халалдоршавии муҳити ҳаётии 
организмҳои дохили обанбор, алалхусус моҳиҳо мегардад. Мебояд қайд кард, ки макони 
ҳамроҳшавии оби шӯри Мулломирсой ба обанбори баҳри Тоҷик макони тухмгузории моҳиҳои 
ин ҳавзаи обӣ мебошад. Хусусан, мувофиқ омадани давраи тухмгузории моҳиҳо, яъне моҳҳои 
март – апрел ба давраи ҳамроҳшавии максималии обҳои шӯр дараҷаи таъсирро ба муҳити зист 
дучанд менамояд. Мувофиқи ақидаи мутахассисони соҳаи табиатшиносӣ танзими фаъолияти 
истихроҷӣ дар маҷрои сой, бунёди ҳавзаҳои махсуси обнигоҳдорӣ ва партофтани оби нисбатан 
тозашуда ба маҷрои сой боиси беҳтар гардидани муҳити экологии минтақа мегардад. Зеро, 
мушоҳида шудааст, ки бо оби сой кӯчиши растаниҳои доманакӯҳӣ ба минтақаи дашт низ ба 
вуҷуд пайвастааст. 

Фишори баланди антропогенӣ ба муҳити табиии мавзеъ аз истифодаи мақсаднок, вале дар 
баъзе ҳолатҳо истисморонаи ҳолатҳои шифобахшии лойқаи кӯли Оқсукон ба мушоҳида 
мерасад. Таъсиси осоишгоҳ – табобатгоҳ бо бунёди нуқтаи хӯроки умумӣ, ҳуҷраҳои хобу 

истироҳат, нуқтаи назорати тиббӣ, кофтани чоҳи обкаши амудӣ, истифодаи бенизоми лойқаи 
кӯл барои муолиҷа, истихроҷи бетартибонаи лойқа ва интиқоли он ба муассисаҳои табобатии 
ҳудуди Ҷумҳурии Тоҷикистон (10-14 муаасиса) ва ҳатто ба мамлакатҳои хориҷӣ ва омилҳои 
дигари фаъолияти хоҷагидории инсон боиси таъсироти манфӣ ба муҳити зист гардидааст. 
Муҳаққиқони сершумор давоми беш аз 60-70 соли охир объекти мазкурро аз нуқтаи назари 
табобатӣ, географӣ, сайёҳӣ ва ғайра омӯхта бошанд ҳам, таҳқиқоти ҷанбаҳои геоэкологии 
минтақа бо истифодаи усули маҷмӯавӣ (системавӣ) гузаронида нашудааст. Омӯзиши манбаҳои 
илмӣ, оморӣ ва ғайра собит месозад, ки дар ин мавзеъ гузаронидани таҳқиқоти геоэкологии 
маҳал барои пешгирии бавуҷудоии буҳрони экологӣ зарур аст. Ҷоиз ба қайд аст, ки осоишгоҳ – 
табобатгоҳ муассисаи хусусигардонидашуда бошад ҳам, то ҳанӯз барои истифода ва истихроҷи 
лойқаи кӯли Оқсукон ягон намуди Иҷозатномаи расмиро барасмият надаровардааст, ки аз як 
ҷиҳат масъулияти ӯро дар самти истифодаи оқилона ва ҳифзи захираи табиии маҳал маҳдуд 
менамояд. Масъалаҳои марбут ба вазъи экологӣ, ҷанбаҳои геоэкологӣ, самаранокии экологӣ – 
иқтисодӣ ва дигари мавзеи мазкур ҳадафҳои тадқиқот дар солҳои охир қарор гирифтаанд ва 
натиҷаҳои асосии таҳқиқотҳо дар иншоороти минбаъдаи муаллифон инъикос меёбад. Бинобар 
ин, бо истифодаи омӯзиши маълумотҳои адабиётҳои илмии соҳавӣ, оморӣ, мушоҳида ва 
таҳқиқотҳои бевоситаи муаллифони мақола ба хулосаҳои зерин омада шудааст: 

- мавзеи Қамишқӯрғони депрессияи Фарғонаи ғарбӣ дорои фатсияҳои гуногуни фарқияти 
геологӣ, геоэкологӣ, экологидоштаи мураккабсохт мебошад, ки дар заминҳои омилҳои табиӣ 
ташаккул ёфта, давоми садсолаи охир зери тазъиқи рушдёфтаистодаи антропогенӣ қарор дорад; 

- манбаҳои асосии тазъиқи антропогенӣ аз фаъолияти осоишгоҳ – табобатгоҳ, корхонаи 
истеҳсоли намаки ошӣ, истихроҷӣ регу шағал, сангҳои табиӣ, пармакунии чоҳҳои амудии обкаш 
азхудкунӣ ва обёрии захираҳои замин, афзоиши аҳолӣ бо васеъшавии ҳудуди маҳалҳои 
аҳолинишин ва ғайра таркиб ёфтааст; 

- баҳри пешгирии сарзании буҳрони экологӣ омӯзиши ҳамаҷонибаи ҷанбаҳои геоэкологӣ бо 
истифодаи услуби системавии таҳқиқот зарур аст, ки мебояд фавран бо ҷалби нерӯи зеҳнӣ ва 
фитрии мутахассисони соҳибкасб гузаронида шавад; 

- муайян намудани нишондиҳандаҳои асосии омилҳои табиӣ ва антропогенӣ имконият 
медиҳад, ки вазъи кунунӣ баҳодиҳии геоэкологӣ карда шуда баҳри паст кардани дараҷаҳои 
таъсири антропогенӣ тадбирҳои мушаххас коркард, таҳия, пешниҳод ва саривақт амалӣ карда 
шаванд. 

